
Leire Imaz Zubiaur Irak.

1.-ARIKETA

Kausatzaileak, A izenekoa, bere oinordetzan, testamentu bidez, senipartean jaraunsle izendatzen ditu B eta D, bere seme-alabak. Azken hau, D, xedatzeko parte askean ere jaraunsle izendatzen du A-k. B kausatzailearen oinordetza zabaltzen denerako hilik dago; bi alaba dauzka, E eta F. 

A) Zeintzuk dira E eta F-ren eskubideak K-ren oinordetzan?     B)  Zergaitik?



D) Zein izango da, azkenean, ondasunen banaketa?

*Argudiatu erantzunak Kode zibilaren artikuluen oinarrian. 

2.-ARIKETA


Kausatzailea A hil egiten da. Bizirik zegoenean testamentu bat egiten du eta bertan B eta D, bere seme-alabak, jaraunsle izendatzen ditu senipartean. D, gainera, parte askean izendatzen du. Baina B ez-duina da KZeko 756. artikuluaren arabera eta A-k, kausatzaileak, ez daki hori testamentuan izendatzen duenean. B-k bi seme ditu: E eta F.



A) Zeintzuk dira E eta F-ren eskubideak A-ren oinordetzan?



B) Zergatik?



D) Zein da ondasunen azken banaketa?

3.-ARIKETA


Kausatzailea, A, hil egiten da, bi seme-alaba dituelarik, B eta D. Bere ondare guztia 1000 da. Testamentuan, soilik 600 banatzen dituela, B desjaraunsten du justuki, legearen arabera, eta senipartean D izendatzen du jaraunsle bakarra. Parte askean G izendatzen du, lagun bat. B-k bi alaba ditu, era berean, Z eta J. Azaldu zein den jaraunspen hau osatzen duten ondasunen azken banaketa, erantzunak argudiatuz.

4.-ARIKETA


Kausatzailea A hil egiten da eta bere oinordetza zabaldu egiten da. Bere ondarea 2000 baliokoa da eta bizirik dagoela testamentu bat egiten du, honen bidez 1500 balioko ondasunak bere familia eta kideen artean banatzeko. Hiru seme-alaba ditu: B, D eta E. B, A hil baino lehen hilik zegoen eta D, justuki desjaraunsten du kausatzaileak. B eta E izendatzen ditu jaraunsle seniparte hertsian, eta E hobetu egiten du. Parte askean lau lagun izendatzen ditu: Z, K, L eta M. Z, ordea, A-ren oinordetza onartu baino lehenago hil egiten da. B-k, bi alaba ditu, H eta I, eta Z-k, aldiz, bost seme: 1, 2, 3, 4 eta 5, zeintzuk Z-ren jaraunspena onartuz, A-rena ere onartzen dute. Zein da ondasun guztien azken banaketa?

5. ARIKETA


Kausatzailea, A, hil egiten da eta bere oinordetza zabaltzerakoan jaraunspena 4500 balioa duten ondasun multzo batez osatua dagoela ikusten da. Halaber, A-k bizirik zegoela egindako testamentua zabaldu eta irakurri egiten da, bertan honako hau ageri delarik: “Nire hiru seme-alabak, B, D eta E, seniparte hertsian izendatzen ditut, baina parte bat gehiago utzi nahi diet B eta D-ri, alegia. Nire lehengusin Joanari, bere senarrari eta nere beste lehengusin Andoneri, ezberdintasunik gabe, geratzen zaidana utzi nahi diet”. Baina, A-k bi datu ez ditu ezagutzen testamentua egiten duenean: B ez-duina dela bere testamentuan ezer jasotzeko eta E hilik dagoela testamentua irakurtzen denean. B-k bi alaba ditu, K eta J, eta E-k bat, M. Gainera, Andone bere lehengusinaren oinordetza onartu baino lehen hil egiten da, hiru seme uzten dituelarik, Z, X, G eta R, bere oinordetza onartuta, A-rena ere onartzen dutelarik. Zein da azken banaketa?

6.-ARIKETA


Kausatzaileak bi seme ditu, A eta B. Biak jaraunsle izendatu ditu bere testamentuan baina bizirik zegoenean, B semeari 600 balioko dohaintza bat egin zion, honek onartu zuelarik. Orain testamentua ireki da eta ondare guztiaren balioa 900ekoa da. Kalkula ezazu zein den azken ondasunen banaketa, bereziki, seniparteak errespetatzen diren azalduz.

7.-ARIKETA


Kausatzaileak bi alaba dauzka, B eta D. Biak izendatzen ditu jaraunsle bere testamentuan baina D-ri, bizirik zegoenean, 800 balioko dohaintza bat egin zion, honek onartu zuelarik. Oraintxe, kausatzailea hil eta testamentua zabaldu egin da, 900 balioko ondarea oinarri duelarik. Kalkula ezazu ondasunen azken banaketa.

8.-ARIKETA


Kausatzaileak hiru seme-alaba dauzka: Andone, Gorka eta Unai. Andone eta Gorka jaraunsle izendatu egin ditu bere testamentuan eta Unai-ri dohaintza bat egin zion bizirik zegoela, bera hobetzeko asmoa argi adieraziz. Dohaintzak 450 balioa du, eta gainera, bere anaia Eneko, parte askean jaraunsle izendatzen du. Kalkula ezazu azken banaketa, ondare osoak 900 balioa duela jakinik.

9.-ARIKETA


Kausatzaileak sei seme-alaba dauzka: Argi, Julen, Oier, Ane, Lorea eta Xabier. Denak izendatzen ditu jaraunsle bere testamentuan baina haien egoerak ez dira berdinak. Xabierrek, bizirik zegoela bere aita, honen eskutik dohaintza bat jaso zuen 200 balioa zuena, aitak bera hobetzeko asmoa adierazi ziolarik dohaintza burutzerakoan. Juleni, berriz, beste dohaintza bat egin zion aitak bizirik zegoela, 600 balioarekin. Zein da ondasunen azken banaketa, ondare osoak 900 balioa duela jakinik.

10.-ARIKETA


Kausatzaileak bost seme dauzka: Peru, Peio, Aitor, Kepa eta Liher. Bostak izendatzen ditu jaraunsle bere testamentuan. Bereizketa bat egin nahi du guztien artean, ordea, izan ere Liherrek zaindu baitu bere ama hil arteraino, eta honek, beraz, semea hobetzeko asmo argia adierazten du. Gainera, testatzaileak bere lankide den Koldori 450 balioa duen dohaintza bat egiten dio hil baino hilabete lehenago. Zein da ondasunen azken banaketa, ondareak 900 balio duela jakinik.

11.-ARIKETA


Alain Etxebarriak, 35 urte dituela, testamentua egiten du. Ez dauka seme-alabarik baina bai bizirik daudela bere gurasoak, Belen eta Tomas. Haiei uzten die bere ondare guztia. Hala ere, bere amama asko maite du eta hari, bizirik daudela aita eta ama, 700 balioko dohaintza bat egiten dio. Alain hiltzen denerako Tomas bere aita hilik dago jadanik. Amama Rosario, izatez, Belen-en ama da, dohaintza jaso duena, nahiz eta Antton aitona, Tomas-en aita, bizirik dagoen oraindik. Azaldu zein den ondasunen azken banaketa, ondareak 900 balioa duela jakinik.

12.-ARIKETA


Kausatzaileak bost seme-alaba dauzka: Igone, Mikel, Manex, Aiala eta Irantzu. Azkenengo laurak jaraunsle izendatzen ditu bere testamentuan, Igoneri 140 balioa duen legatu bat uzten diolarik. Manex ez-gaia da jaraunspena onartzeko eta bi alabatxo ditu: Nora eta Nagore. Nagorek, era berean, semetxo bat dauka: Asier. Kausatzaileak Asierri dohaintza bat egiten dio 215 balioa duena, bera hobetzeko asmoa argi utziz. Aiala testamentua ireki baino lehenago hil egiten da eta ez dauka ondorengorik. Irantzuri, berriz, testatzaileak legatu bat uzten dio 260 balioa duena. Zein da ondasunen azken banaketa ondareak 900 balioa duela jakinik.

13.-ARIKETA


Kausatzaileak hiru alaba dauzka: Iratxe, Nekane eta Joana. Testatzaileak Iratxeri bere seniparte hertsia uzten dio jaraunsle tituluz, Nekaneri 40 balioa duen legatu bat, Joanari 30 balioa duen legatu bat eta Mikel, bere lehengusuari, 50 balioa duen beste legatu bat. Ondare osoak 90 balioa dauka. Kalkula ezazu legatuen murrizketa, inputazioa egin eta gero, baldin eta murriztu behar badira. Zein da ondasunen azken banaketa?

14.-ARIKETA


Kausatzaileak lau seme-alaba dauzka: Jon, Asier, Estibaliz eta Oihane. Lehenengoa jaraunsle izendatzen du testamentuan seiparte hertsia utziz. Beste hirurei legatuak uzten dizkie: Asierri 400, Estibalizi 300 eta Oihaneri 200. Gainera bere anaia den Garikoitzi beste legatu bat uzten dio testatzaileak, 150 balioa duena. Kalkulatu azken banaketa ondareak 900 balioa duela jakinik.

15.-ARIKETA


Kausatzaileak sei seme-alaba dauzka: Oihana, Harkaitz, Larraitz, Andoni, Aimar eta Izaskun. Jaraunsle izendatzen ditu denak Andoni eta Aimar izan ezik, hauei legatu bat uzten dielarik, bakoitzari bat, 200 eta 300 balioa dutenak, hurrenez-hurren. Izaskun ez-gaia da jaraunspena onartzeko eta ez dauka seme-alabarik. Oihana hil egiten da testamentua ireki baino lehen eta bi semetxo dauzka: Oinaz eta Igotz. Larraitzi ere beste legatu bat ematen dio 100 balioa duena. Zein da ondasunen azken banaketa, ondareak guztira 900 balioa badu eta beharrezkoak diren legatuen inputazio eta murrizketak egin eta gero.

16.-ARIKETA

Kausatzaileak, A izenekoa, sei seme alaba dauzka, Izaie, Alaitz, Jon, Iñigo, Josune eta Zuriñe. Bere testamentuan, 900 balioa duen ondarea xedatzen du, era honetan: Izaie, Alaitz, Jon eta Josune jaraunsle izendatzen ditu, bere seniparte hertsia ematen dielarik, soilik. Jon, kausatzailea hil eta bere testamentua irekitzen denerako hilik dago eta ez dauka ondorengorik. Beste biek legatu bana jasotzen dute, Iñigo eta Zuriñek, 350 eta 260 balioa dutenak, hurrenez-hurren. Josune ez duina da testamentua irekitzen denerako eta bi alabatxo dauzka: Haizea eta Argiñe. Gainera, testatzaileak beste bi anai dauzka, Oier eta Ander eta hauei legatu bana uzten die, 60 eta 50 balioa dutena, hain zuzen ere. Testatzaileak 1200 balioa duen ondarea badu orotara, zein da bere oinordetzan emango den ondasunen azken banaketa?

17. ARIKETA

Kausatzaileak bederatzi alaba dauzka, eder-ederrak danak: Urtza, Hustatz, Madala, Nora, Saioa, Amaia, Leire, Estibaliz eta Nagore. Urtza, Nagore eta Amaia jaraunsle izendatzen ditu bere testamentuan, seniparte hertsia utziz. Testamentu bidez 27.000 balioa duen ondarea xedatzen du. Halaber, beste bost alabei legatu bana uzten die: Madala (2500), Leire (3500), Saioa (1000), Nora (3000), Estibaliz (2000) eta Hustatz (3000). Testatzaileak, gainera, bere ama eta arrebari legatu bana utzi die, 2000 eta 1500 baliodunak, alegia. Urtza, kausatzailea hiltzen denerako hilik dago eta seme bat dauka, Xanet. Nagore, era berean, ez duina da kausatzailearen oinordetzarekiko eta lau seme dauzka: Unai, Asier, Xabier eta Aitor. Testatzailearen ondareak orotara 29.700 balioa badu, zein da azken banaketa?

18.-ARIKETA

Kausatzaileak bost alaba ditu: Eider, Itziar, Eli, Maider eta Joana. Eider, Eli eta Joana jaraunsle izendatzen ditu bere testamentuan, seniparte hertsia utzi egin dielarik. Bitartean, Itziar eta Maiderri legatu bana xedatzen die, 90 eta 100 balioa dutena, hurrenez-hurren. Gainera, kausatzaileak bere testamentuan, bere anaia Koldori lehentasuna duen beste legatu bat utzi dio, 40 balioa duena, hain zuzen, eta bere lehengusin Naiarari, ordea, 60 balioa duen beste legatu bat. Eider, epaileak ez-duina deklaratu egin du, eta bi alaba dauzka: Irantzu eta Naroa. Eli testamentua irekitzen denerako hilik dago eta seme bat dauka, Beñat. Azkenik, Joana, desjaraunstua izan da, justuki, eta lau seme alaba dauzka: Andeka, Kepa, Mikel eta Ander. Ondareak 120 balioa badu, zein da azken banaketa?

19.-ARIKETA

Kausatzaileak bost seme alaba dauzka: Aritz, Harkaitz, Haitz, Maider eta Lorea. Lehenengo laurak jaraunsle izendatzen ditu bere seniparte hertsian, baina Aritz kausatzailea hiltzen denerako hilik dago, bi alaba uzten dituelarik, Ixone eta Maddi. Harkaitz desjaraunsten du justuki, honen semeak Gorka izena daukalarik. Haitz ez duina da bere aitarekiko, eta lau alaba ditu: Amaia, Ane, Iraitz eta Aitziber. Maiderrek eta Loreak legatu bana jasotzen dute, 100 eta 60 balioa dutenak, hurrenez hurren, baina Maiderrek legatua besteengandik hobetua izateko jaso du. Testatzaileak, gainera, bere izeba Pantxikeri 80 balioa duen beste legatu bat utzi egin dio. Zein da ondasunen azken banaketa, ondareak orotara 300 balioa badu?

20.-ARIKETA

Kausatzaileak lau seme dauzka: KEPA, BEÑAT, PELLO eta JON. Kepa eta Jon jaraunsle izendatzen ditu bere testamentuan, seniparte hertsia utziz. Baina Kepa kausatzailearen oinordetza irekitzen denerako hilik dago. Bost seme-alabatxo dauzka: KATTALIN, AINARA, MUITZE, ANER eta IDOIA. Beñati eta Pellori legatu bana uzten die testamentuan hauen aitak, 300 eta 400 balioa dutenak, hurrenez hurren. Gainera, amama JOXEPAri dohaintza bat egin zion hil baino lau urte lehenago, 100 balioa zuena, hain zuzen ere. AMAIA lankideari lehentasunez utzitako legatuak 200 balioa du, eta bere lehengusu den KOLDOri emandakoak 200, ordea. Zein da ondasunen azken banaketa, testamentu bidez 1800 xedatu badu eta 2100 balio badu bere ondare osoak, zein da banaketa?
21.-ARIKETA

Kausatzaileak sei seme-alaba dauzka: Igor, Eñaut, Unax, Ixone, Izare eta Maddi. Igor, Eñaut eta Maddi jaraunsle izendatzen ditu bere testamentuan, haien seniparte hertsia utziz. Erdiko hirurei, ordea, Unax, Ixone eta Izareri, legatu bana utzi egin die, 440, 840 eta 640 balioa dutenak hurrenez hurren. Kattalin bere neska lagunari, gainera, lehentasunezko legatu bat utzi egin dio testamentuan (800 balio du) eta bere lehengusu Mattini, bizirik zegoela, dohaintza bat egin zion (200 balioarekin). Ainize bere lankideari, ere, beste legatu bat ematen dio, 400 balioa duena, alegia. Eñaut ez duina deklaratua izan da eta ez du ondorengorik. Maddi, testatzailea hiltzen denerako hilik dago eta bi alabatxo dauzka, Irati eta Enara. Testamentu bidez kausatzaileak 3600 balioa duen ondarea xedatzen du, jakin gabe bere ondare guztiak 4000 balioa duela. Zein da ondare osoaren azken banaketa?

22.-ARIKETA


Kausatzaileak lau seme dauzka: JOSU, URTZI, KEPA eta JON. Lehenengo biak jaraunsle izendatzen ditu bere testamentuan, seniparte hertsia utziz. Kepari legatu bat uzten dio, ordea, 200 balioa duena. Jon testamentuan hobetu egiten du eta gainera bere lankidea den Tomasi 150 balioa duen lehentasunezko legatu bat ematen dio. Testamentuan 600 balioa duen ondarea xedatu egin badu, zein da ondasunen azken banaketa ondare osoak 1000 balio badu?

23. ARIKETA


Kausatzaileak sei alaba ditu: NEREA, ITZIAR, OIHANA, NAHIA, LUR eta OLATE. Lehenengo hirurak jaraunsle izendatzen ditu bere testamentuan, seniparte hertsia utziz. Beste hirurei, aldiz, legatu bana uzten die, 200, 400 eta 900 balioa dutenak, hurrenez hurren. Nerea kausatzailearen oinordetza irekitzen denerako hilik dago eta lau seme alaba dauzka: MANEX, OIHAN, MAIALEN eta ORKATZ. Ondare osoak 1800 balioa du, eta hortik aitak 200 balioko dohaintza bat jaso zuen kausatzailearen eskutik hau bizirik zegoenean, eta amamak legatu bat, 400 balioa duena. Zein da ondasunen azken banaketa?

24.-ARIKETA


Kausatzaileak hamar seme alaba dauzka: Goizane, Eneko, Koldo, Zunbeltz, Iker, Asier, Joana, Maider, Ziara eta Laiene. Goizane, Zunbeltz, Iker, Ziara eta Laiene testamentuan jaraunsle izendatzen ditu haien seniparte hertsia utziz. Goizane kausatzailearen oinordetza irekitzen denerako hilik dago, eta lau alaba dauzka: Gentzane, Olatz, Ane eta Garazi. Laiene ezduina deklaratua izan da eta bi seme dauzka: Gorka eta Oier. Ziarak auto istripu bat izan du eta kausatzailea hil baino ordu batzuk lehenago hila deklaratu dute medikuek. Seme bat dauka, bi urtetakoa: Markel. Eneko, Koldo eta Joanari legatu bana utzi die testamentuan, 3600, 2800 eta 2300 balioa dutenak, hurrenez hurren. Bere auzokoa den Endikari beste legatu bat utzi dio, 500 balioa duena, alegia. Asierrek, testatzailea bizirik zegoela honen eskutik dohaintza bat jasotzen du, hobetzeko esanbidez egina (balioa 2125). Zein da ondasunen azken banaketa, ondare guztiak 12.000  balioa duela jakinik.

25.-ARIKETA


Kausatzaileak bost alaba dauzka: Izaie, Dorleta, Maite, Oihane eta Ilaski. Izaie ez duina deklaratu du epaileak eta bi seme dauzka: Jonan eta Beñat. Dorleta eta Maiteri legatu bana utzi egin die testamentuan, 50 balioa duelarik haietariko bakoitzak. Oihanek dohaintza bat jaso zuen testatzailearen eskutik bizirik zegoenean, 10 balioa zuena. Ilaski testatzailea hiltzen denerako hilik dago eta alaba bi dauzka: Urtza eta Iera. Bere izeko Andoneri 20 balioa duen legatua utzi dio kausatzaileak testamentuan. Ondareak 250 balioa badu eta testamentuz 150 xedatu baditu, zein da ondasunen azken banaketa?

26.-ARIKETA

Kausatzaileak zortzi seme-alaba dauzka: Irantzu, Garazi, Olatz, Irati, Ager, Enara, Koldo eta Jokin. Irantzu, Garazi, Koldo eta Jokin jaraunsle izendatzen ditu bere testamentuan, seniparte hertsia utziz. Garazi hilik aurkitzen dute bere etxean kausatzailea hil baino hilabete batzuk lehenago eta bi seme dauzka: Jon eta Markel. Irantzu desjaraunsten du kausatzaileak, justuki, eta ez du ondorengorik. Olatz, Irati, Ager, Enara eta Koldori kausatzaileak gainera legatu bat uzten die, 2000, 4000, 2500, 2500 eta 2000 balioa dutenak, hurrenez hurren. Jokin ez duina deklaratua izan da eta ez du ondorengorik. Kausatzaileak, bizirik zegoenean, dohaintza bat egin zion Martin bere lehengusuari, 1000 balioarekin. Ordea bere lankidea den Jaioneri lehentasunezko legatu bat utzi egiten dio testamentuan 500 balioduna. Testamentu horretan xedatzen duen ondarea 18.000 bada, eta ondare osoa 21.000, zein da ondasunen azken banaketa?

27.-ARIKETA

Kausatzaileak bost seme alaba dauzka: Maddi, Urtza, Nagore, Naiara eta Ibai. Maddi eta Ibai jaraunsle izendatu ditu testamentuan, baina Maddi hil egin da aitaren oinordetza onartu baino lehen. Bi seme alaba dauzka: Leire eta Unai, eta hauek amaren oinordetza bai onartu dute, gero aititeren oinordetzatik eratorritako ius delationis-a positiboki egikarituz. Ibai ez duina deklaratu dute eta ez du ondorengorik. Urtza, Nagore eta Naiarak jaso dute legatu bana, 300, 400 eta 300 balioa dutenak, hain zuzen ere. Mikel, kausatzailearen lagunak, bizirik zegoela hau dohaintza bat jaso zuen, 200 baliokoa, eta Anak, kausatzailearen lankideak, beste legatu bat jasotzen du, 800 baliokoa. Ondareak 2400 balioa badu, zein da azken banaketa?

28.-ARIKETA

Kausatzaileak bederatzi seme-alaba dauzka: Lorea, Liher, Larraitz, Lander, Leire, Lierni, Lerate, Leizadi eta Luix. Lorea testatzaileak jaraunsle izendatzen du bere testamentuan, Larraitz, Leire, Lerate, Leizadi eta Luix bezalaxe. Lerate eta Luix-ek testatzailea hil baino egun batzuk lehenago istripu bat izan zuten lanetik etortzen eta ez dute ondorengorik. Leizadi, berriz, ez duina deklaratu du epaileak. Lorea testatzailearen oinordetza zabaltzen denerako hilik dago eta bi semetxo dauzka; Mikel eta Josu. Mikelek hobetzeko esanbidez 2500 balioa duen dohaintza bat jaso duela ere esan beharra dago, kausatzailearen eskutik hau hil baino lehen. Liher, Lander, Leire eta Lierniri aitak legatu bana utzi die, 6000, 8000, 3000 eta 5000 balioa dutenak, hurrenez hurren. Hiru dohaintza egin zituen gainera kausatzaileak bizirik zegoenean: lankide bati (2000 balioa, 2002ko apirilaren 5ean), lehengusu bati (2003ko maiatzaren 5ean, 1500 balioa) eta osaba bati (500 balioa, 2003ko ekainaren 4an). Ondare osoak 36000 balio badu, zein da azken banaketa?

29.-ARIKETA

Kausatzaileak sei seme-alaba dauzka: Haitzol, Oihane, Maider, Joana, Aitziber eta Ilaski. Denak izendatzen ditu testatzaileak jaraunsle bere testamentuan, seniparte hertsia utziz. Aitziber eta Ilaskiri, aldiz, legatu bana uzten die, 135 baliokoa bioi. Haitzol ez duina deklaratua izan da eta ez du ondorengorik. Joana testatzailearen oinordetza irekitzen denerako hilik dago eta bi seme dauzka: Kirmen eta Oinatz. Oihanek legatu bat jaso du testamentuan, 300 balioduna, alegia. Gainera Elederrek, Aitziberren semea, dohaintza bat jaso zuen kausatzaileak bizirik zegoenean, bera hobetzeko asmo argiaz egin zuelarik honek. 150 balioko dohaintza da. Xabier lehengusuak, gainera, lehentasunezko legatu bat jaso egin du testamentuan, 150 balioa duena. Ondare osoak 1800 balio badu eta testamentu bidez soilik 900 xedatu baditu, zein da ondasunen azken banaketa?

30.-ARIKETA

Kausatzaileak bost seme-alaba dauzka: Kerman, Gorka, Oihan, Asier eta Olaia. Lehenengo hirurak jaraunsle izendatzen ditu testamentuan haien seniparte hertsia utziz. Kerman, kausatzailearen oinordetza irekitzen denerako hilik dago eta ez dauka ondorengorik. Kausatzaileak Zigor (Asierren semea) eta Orkatzi (Olaiaren semea) dohaintza bat egiten die bizirik dagoela 75 balioarekin bakoitza, haiek hobetzeko asmo argiz. Tomas lankideari, ere, lehentasunezko legatu bat uzten dio testamentuan, 100 balioa duena, alegia. Gainera Gorka, Oihan, Asier eta Olaiari legatu bat uzten die testatzaileak, 200, 200, 100 eta 100 balioa dutenak, hurrenez hurren. Ondare osoa 1000 bada eta 600 xedatu baditu soilik testamentu bidez, zein da ondasunen azken banaketa?

EMAITZAK

1. ARIKETA
D: Seniparte hertsiaren erdia, hobekuntza eta parte askea

E eta F: bakoitzak seniparte hertsiaren laurdena, ordezkatze eskubidez

2. ARIKETA

D: Seniparte hertsiaren erdia, hobekuntza eta parte askea

E eta F: Seniparte hertsiaren laurdena bakoitzak, ordezkatze eskubidez

3. ARIKETA

D: Seniparte hertsiaren erdia (100), hobekuntza isilbidez (200) eta abintestatoz (200). Guztira 500.

G: 200 parte askean

Z eta J: Bakoitzak seniparte hertsiaren laurdena ordezkatze eskubidez (50) eta abintestatoz bere aurre ahaideari zegokionaren erdia, 100. Bakoitzak, beraz, 150.

4. ARIKETA

E: 750 + 250 (abintestatoz)

H: 125 + 125 (abintestatoz)

I: 125 + 125 (abintestatoz)

K: 125

L: 125

M: 125

1: 25

2: 25

3: 25

4: 25

5: 25

5. ARIKETA

D: 2000
K: 250
J: 250
M: 500
JOANA: 500
SENARRA: 500
Z: 125
G: 125
R: 125
X: 125

6. ARIKETA

A: 225

B: 675

7. ARIKETA

D: 750

A: 150

8. ARIKETA

ANDONE: 100

GORKA: 100

UNAI: 450

ENEKO: 250

9. ARIKETA

ARGI: 50

JULEN: 450

OIER: 50

LOREA: 50

ANE: 50

XABIER: 250

10. ARIKETA

PERU: 60

PEIO: 60

AITOR: 60

KEPA: 60

LIHER: 360

KOLDO: 300

11. ARIKETA

BELEN: 450

ROSARIO: 450

12. ARIKETA

IGONE: 155
MIKEL: 90
NORA: 45
NAGORE: 45
IRANTZU: 350
ASIER: 215
13. ARIKETA

IRATXE: 10

NEKANE: 37

JOANA: 28 

MIKEL: 15

14. ARIKETA

JON: 75

ASIER: 337

ESTIBALIZ: 257

OIHANE: 176

GARIKOITZ: 55

15. ARIKETA

OINAZ: 42
IGOTZ: 42
HARKAITZ: 84
LARRAITZ: 184
AIMAR: 224
ANDONI: 324
16. ARIKETA

IZAIE: 131

ALAITZ: 131

IÑIGO: 421

ZURIÑE: 331

HAIZEA: 65,5

ARGIÑE: 65,5

OIER: 30

ANDER: 25

17. ARIKETA

XANET: 2020

UNAI: 505

ASIER: 505

XABIER: 505

AITOR: 505

AMAIA: 2020

MADALA: 3520

LEIRE: 4520

SAIOA: 2020

NORA: 4020

ESTIBALIZ: 3020

HUSTATZ: 4020

AMA: 1440

ARREBA: 1080

18. ARIKETA

IRANTZU: 4

NAROA: 4

ITZIAR: 27

MAIDER: 29

KOLDO: 40

BEÑAT: 8

ANDEKA: 2

KEPA: 2

MIKEL: 2

ANDER: 2

19. ARIKETA

IXONE: 10

MADDI: 10

GORKA: 20

AMAIA: 5

IRAITZ: 5

ANE: 5

AITZIBER: 5

MAIDER: 120

LOREA: 53

PANTXIKE: 67

20. ARIKETA

KATTALIN: 65
AINARA: 65
IDOIA: 65
ANER: 65
MUITZE: 65
BEÑAT: 475
PELLO: 575
JON: 325
JOXEPA: 100

AMAIA: 200

KOLDO: 100
21. ARIKETA

IGOR: 350
UNAX: 550
IXONE: 950
IZARE: 750
IRATI: 175
ENARA: 175
KATTALIN: 800
MATTIN: 200

AINIZE: 50
22. ARIKETA

JOSU: 150

URTZI: 150

KEPA: 200

JON: 350

TOMAS: 150

23. ARIKETA

MANEX: 25
OIHAN: 25
MAIALEN: 25
ORKATZ: 25
ITZIAR: 100
OIHANA: 100
NAIA: 175
LUR: 325
OLATE: 700
AITA: 200

AMAMA: 100

24. ARIKETA

GENTZANE: 100
OLATZ: 100
ANE: 100
GARAZI: 100
ENEKO: 2800
KOLDO: 2200
ZUNBELTZ: 400
IKER: 400
ASIER: 2525
JOANA: 1825
MAIDER: 400
MARKEL: 400
GORKA: 200
OIER: 200
ENDIKA: 250
25. ARIKETA

JONAN: 16

BEÑAT: 16

DORLETA: 72

MAITE: 72

OIHANE: 32

URTZA: 16

IERA: 16

ANDONE: 10

26. ARIKETA

JON: 875
MARKEL: 875
OLATZ: 2750
IRATI: 4750
AGER: 3250
ENARA: 3250
KOLDO: 3750
MARTIN: 1000
JAIONE: 500
27. ARIKETA

LEIRE: 175
UNAI: 175
URTZA: 450
NAGORE: 550
NAIARA: 450
MIKEL: 200

ANA: 400
28. ARIKETA

MIKEL: 3625
JOSU: 1125
LIHER: 6250
LARRAITZ: 2250
LANDER: 8250
LEIRE: 5250
LIERNI: 5250
LANKIDEA: 2000
LEHENGUSUA: 1500
OSABA: 500
29. ARIKETA

OIHANE: 398

MAIDER: 240

KIRMEN: 120

OINATZ: 120

AITZIBER: 311

ILASKI: 311

ELEDER: 150

XABIER: 150

30. ARIKETA

GORKA: 210

OIHAN: 210

ASIER: 165

OLAIA: 165

ZIGOR: 75

ORKATZ: 75

TOMAS: 100

OINORDETZA ZUZENBIDEA


ARIKETA PRAKTIKOAK

